
Dattabhajanam

దత్తనామభజనమ్

(దత్తపురాణాన్తర్గతప్రత్యధ్యాయతాత్పర్యమ్  )

వేదపాదనుతతోషిత దత్త ౧
శ్రావితశాస్త్రవిరోధక   దత్త ౨
సమ్మతవేదశిరోమత దత్త ౩
సమ్పృష్టేశ్వరసత్క్రియ  దత్త ౪
కర్మేట్తత్త్వజ్ఞాపక   దత్త ౫
స్మృతితః సన్నిధికారక దత్త,
సహ్యమహీధరవాసిన్దత్త  ,
కాశీఙ్గఙ్గాస్నాయిన్దత్త    ,
కమలాపత్తనభిక్షుక దత్త,
శాణ్డిల్యానుగ్రాహక   దత్త ౬
యోగాష్టాఙ్గజ్ఞేశ్వర    దత్త ౭
యోగఫలాభిజ్ఞేశ్వర  దత్త ౮
శిక్షితపాతఞ్జలప్రద   దత్త ౯
అర్పితసాయుజ్యామృత దత్త, ౧౦
విక్షేపావృతివర్జిత  దత్త,అసఙ్గ అక్రియ  అవికృత దత్త,
స్వాశ్రయశక్త్యుద్బోధక  దత్త, స్వైకాంశాహితవిశ్వక  దత్త,
జీవేశ్వరతాస్వీకృత దత్త, వ్యష్టిసమష్ట్య్న్తర్గత     దత్త,
గుణతో రూపత్రయధరదత్త ,నానాకర్మగతిప్రదదత్త  ౧౧
స్వభక్తమాయానాశక దత్త ౧౨
అనసూయాత్ర్యాహ్లాదక   దత్త ౧౩
మత్స్యాద్యవతారాత్మక దత్త ౧౪
ప్రహ్లాదానుగ్రాహక    దత్త,అసురసురోరగశిక్షక దత్త౧౫
జ్ఞానకాణ్డసన్దర్శక    దత్త ౧౬
నవవిధభక్తిపరాయణ దత్త, స్వమన్త్రజాపకతారక  దత్త ౧౭
యోగభ్రష్టద్విజనుత   దత్త, సతీమాహాత్మ్యప్రముదిత  దత్త,

సత్యనసూయాత్ర్యర్భక  దత్త ౧౮
కృతవీర్యానుగ్రాహక  దత్త ౧౯
జమ్భాఖ్యాసురఘాతక దత్త, దేవేన్ద్రాభీష్టార్పక   దత్త,
అర్జునహృద్యవరప్రద   దత్త ౨౦
మోక్షేచ్ఛ్వర్జునసంస్తుత  దత్త, శిల్పజ్ఞోద్గతిశంసక   దత్త,
కామశాస్త్రవిజ్ఞాపక   దత్త, సప్తగ్రహవిద్రావక   దత్త ౨౧
విష్ణుదత్తవరదాయక  దత్త ౨౨
కర్మవిపాకాఖ్యాపక దత్త,ఝుటిఙ్గపీడాహారక  దత్త ౨౩
భీతప్రాజ్ఞాహ్లాదక    దత్త ౨౪
శ్రవణాదివిధిద్యోతక  దత్త ౨౫
సయోగవిజ్ఞానార్పక  దత్త ౨౬
విముక్తచర్యాజల్పక దత్త ౨౭
శక్తభక్తహితయోజక  దత్త ౨౮
భార్గవరామాహ్లాదక   దత్త ౨౯
అర్జునసాయుజ్యప్రద   దత్త ౩౦
రేణుకాభీష్టార్థప్రద    దత్త ౩౧
పాతితభూపకదమ్బక దత్త ౩౨
ఋతధ్వజానుగ్రాహక  దత్త ౩౩
మదాలసానుగ్రాహక  దత్త ౩౪
అలర్కరాజ్యోత్కర్షకదత్త  ౩౫
అలర్కరాజ్యత్యాజకదత్త ౩౬
యోగసిద్ధిసన్దర్శకదత్త   ౩౭
యోగసుచర్యాభాషకదత్త ౩౮
మృత్యులక్ష్మసఞ్జల్పకదత్త  ౩౯
అలర్కగీతోత్తమగుణదత్త, విహితాలర్కనృపాశ్రయదత్త  ౪౦
ఆయూరాజవరప్రదదత్త  ౪౧
నహుషాశేషారిష్టదదత్త  ౪౨
ఆయుఃశోకద్రావకదత్త , ఇన్దుమతీహృద్ధర్షకదత్త    ౪౩
ప్రకటితనహుషసుతేజోదత్త ,ఘాతితహుణ్డాసురబలదత్త ,
ఆయుర్లిప్సాపూరక  దత్త ౪౪
యదురాజానుగ్రాహకదత్త , బహుగురుతత్త్వగ్రాహకదత్త ,
శ్రీయదువంశాహ్లాదకదత్త   ౪౫

మన్వన్తరసత్కీర్తిగదత్త, సప్తద్వీపక్ష్మాప్రియదత్త  ౪౬
దినకరవంశోత్కర్షకదత్త  ౪౭
హిమకరవంశోద్ధారకదత్త ,పూరితభక్తమనోరథదత్త,
ఉపాసనాకాణ్డప్రియదత్త   ౪౮
దేహాధ్యౌవ్యోద్బోధక దత్త, శరీరదోషాదర్శకదత్త,
తనుసాఫల్యద్యోతకదత్త,ఋచీకతపాఖ్యాపకదత్త,
భాషితసున్దాసురమృతదత్త  ౪౯
జల్పితవైశ్యోత్తమగతదత్త ,అభిహితవిట్సుతదుర్గతదత్త ,౫౦
నానాధర్మద్యోతకదత్త౫౧
నిషేధవిధిసన్దర్శకదత్త  ౫౨
వైష్ణవధర్మాదర్శకదత్త   ౫౩
సన్మాహాత్మ్యద్యోతకదత్త ౫౪
మాఘస్నానఖ్యాపకదత్త ౫౫
భాషితరాక్షసమోచనదత్త,సుకృతోత్సుకజనరోచకదత్త ౫౬
సోమకీర్తినృపతారకదత్త,అధర్మసాధ్వసహారకదత్త,
వర్ణాశ్రమవృషకారకదత్త  , బ్రహ్మచారివృషబోధకదత్త  ౫౭
గృహస్థధర్మద్యోతకదత్త  ౫౮
శ్రాద్ధసుపద్ధతిదర్శకదత్త    ౫౯
దర్శితసత్తిథినిర్ణయదత్త  ౬౦
కృతదుష్కర్మవినిర్ణయదత్త ,ప్రాయశ్చిత్తస్థాపకదత్త   ౬౧
కర్మవిపాకజ్ఞాపకదత్త  ౬౨
సత్సంసారద్యోతకదత్త, వనస్థతపాదర్శకదత్త  ౬౩
పఞ్చప్రలయాసఙ్గతదత్త  , సమ్మతసన్న్యాసాశ్రమదత్త  ౬౪
ఇతి శ్రీవాసుదేవానన్దసరస్వతీవిరచితం   దత్తభజనం సమ్పూర్ణమ్  ।

